                                                                                           ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2015 թվականի  N      -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 7-Ի N 317-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասով Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2012 թվականի մարտի 7-ի «Հայաստանի Հանրապետության կառավարության 2011 թվականի մարտի 31-ի                        N349-Ն որոշման մեջ լրացումներ և փոփոխություններ կատարելու մասին» N 317-Ն որոշման 2-րդ կետը շարադրել հետևյալ խմբագրությամբ.

«2. Սահմանել, որ գյուղատնտեսության ոլորտին տրամադրվող վարկերի տոկոսադրույքների սուբսիդավորումն իրականացվում է Հայաստանի Հանրապե​տության ֆինանսական կառույցների կողմից` գյուղատնտեսության ոլորտին տրա​մադրվող վարկերի տոկոսադրույքների սուբսիդավորման կարգին համա​պա​տասխան, 2012 թվականի մարտի 15-ից մինչև դեկտեմբերի 31-ը, 2013 թվականի ապրիլի 1-ից մինչև 2013 թվականի դեկտեմբերի 31-ը, 2014 թվա​կանի ապրիլի 1-ից մինչև 2014 թվականի դեկտեմբերի 31-ը և 2015 թվականի մարտի 15-ից մինչև 2015 թվականի դեկտեմբերի 31-ը  ընկած ժամանակա​հատվածում տրամադրված վարկերի տոկոսադրույքների համար»:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ





    

                                                                               Հ. ԱԲՐԱՀԱՄՅԱՆ

	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 7-ի N 317-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	ՀՀ կառավարության 2011 թվականի մարտի 31-ի N 349-Ն որոշմամբ հաս​տատված՝ գյուղատնտեսության ոլորտին տրամադրվող վարկերի տոկոսա​դրույքների սուբսի​դավորման ծրագրի շրջանակներում 2011-2014 թվականներին գյուղատնտե​սությունում տնտեսավարողներին տրամադրվել է 69.0 մլրդ դրամ  ընդհանուր գումարով, մատչելի (14 տոկոսով) վարկեր, որի 4, իսկ առավել կարիքավոր 225 համայնքների համար  6 տոկոսային կետը սուբսիդավորվել է: Վարկերի թիվը կազմել է շուրջ 77.5 հազար միավոր: Հաշվի առնելով գյուղատնտեական աշխատանքների կազմա​կերպման գործում մատչելի վարկերի տրամադրման կարևորությունը՝ ՀՀ կառա​վարության 2014 թվականի մարտի 3-ի N349-Ն որոշմամբ տոկոսա​դրույքի սուբսիդավորմամբ նոր վարկերի տրա​մադրման ժամկետը սահմանվել էր մինչև 2014 թվականի դեկտեմբերի 31-ը: Ընդհանուր առմամբ, 2014 թվա​կանին երկու փուլով տրամադրվել է շուրջ 14.3 մլրդ դրամի վարկային միջոցներ, իսկ վարկերի քանակը կազմել է շուրջ 14.5 հազար միավոր: Նշված վարկերն իրենց դրական ազդեցությունն են ունեցել գարնանացանի պատշաճ կազմակերպման, ագրոտեխնիկական և այլ միջոցառումների, ինչպես նաև բերքա​հավաքի աշխա​տանքների ժամանակին իրա​կանացման գործում: Գյուղատնտե​սությունում 2011-2014 թվա​կան​ներին գրանց​ված տնտեսական աճը պայմանավորված է նաև ոլորտին տրա​մադրված մատ​չելի վարկերով: Գարնան գյուղա​տնտեսական աշխատանքների նախա​պատ​րաստ​ման և պատշաճ իրակա​նացման, մշակության,  բերքահավաքի աշխա​տանք​նե​րի կազմա​կերպ​ման, աշնանա​ցանի նախա​պատ​րաստ​ման և իրակա​նացման գործընթացները ընթացիկ տարում պահանջում են մատչելի վարկային միջոցներ, որոնց ապա​հովմանն է ուղղված ներկայացված որոշ​ման նախա​գիծը, համաձայն որի տոկոսա​դրույքի սուբսիդա​վորմամբ վարկերի տրա​մադրման ժամկետը 2015 թվականի համար սահմանվում է մարտի 15-ից մինչև 2015 թվականի դեկտեմբերի 31-ը:  

	2.
	Ընթացիկ իրավիճակը և խնդիրները

	
	ՀՀ կառավարության 2014 թվականի մարտի 3-ի N349-Ն որոշմամբ տոկո​սադրույքի սուբսիդավորմամբ վարկերի տրամադրման ժամկետ է սահմանվել մինչև 2014 թվականի դեկտեմբերի 31-ը: Տոկոսադրույքի սուբսիդավորմամբ վարկերի տրա​մադրման շարունակականության ապահովումը 2015 թվականին պահանջում է վարկա​վորման ժամկետի երկարաձգում:

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփո​խություն չի նախատեսում: Շարունակվում է գյուղատնտեսության ոլորտին մատ​չելի վարկերի տրամադրման քաղաքականությունը:

	4.
	Կարգավորման նպատակը և բնույթը

	
	2015 թվականի ընթացքում գյուղատնտեսության ոլորտին տոկոսադրույքի սուբսիդավորմամբ վարկերի տրա​մադրման շարունակականության ապահովում: 

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարության աշխատակազմ:

	6.
	Ակնկալվող արդյունքը

	
	Գյուղատնտեսությունում տենտեսավարողների շրջանառու միջոցների համա​լրում, գարնան գյուղատնտեսական, մշակության, բերքահավաքի աշխատանք​ների ագրո​տեխնիկական պահանջներին համապատասխան իրականացում, աշնանացանի նա​խա​​պատ​րաստման և իրականացման ապահովում, գյուղա​տնտեսությունում տնտե​սավա​րողների կարո​ղությունների հզորացում, համա​խառն արտադրանքի ծավալի ավելացում, արտադրու​թյան արդյունավետության և ոլորտի մրցունակության բարձ​րացում:

	7.
	Այլ տեղեկություններ

	

	ՏԵՂԵԿԱՆՔ 

ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1.
	Այլ իրավական ակտերում փոփոխությունների և/կամ լրացումների անհրա​ժեշ​տությունը

	
	«Հայաստանի Հանրապետության կառավարության 2012 թվականի մարտի 7-ի          N317-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։

	2.
	Միջազգային պայմանագրերով ստանձնած պարտավորությունների հետ համա​պատաս​խանությունը

	
	«Հայաստանի Հանրապետության կառավարության 2012 թվականի մարտի 7-ի          N317-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:

	3.
	Այլ տեղեկություններ

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	«Հայաստանի Հանրապետության կառավարության 2012 թվականի մարտի 7-ի          N317-Ն որոշման մեջ փոփոխություն կատարելու մասին» ՀՀ կառավարության որոշման նախագծի մասին  հասարակությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	«Հայաստանի Հանրապետության կառավարության 2012 թվականի մարտի 7-ի          N317-Ն որոշման մեջ փոփոխություն կատարելու մասին» ՀՀ կառավարության որոշման նախագծի մշակմանը և /կամ/ քննարկմանը հասարակությունը չի մասնակցել:

	3.
	Այլ տեղեկություններ


0010, ք. Երևան, Կառավարական տուն 3   հեռ. (374 10) 52 46 41, ֆաքս. (374 10) 52 46 10 

